
GOUVÈNÈ CUOMO ANONSE ETAP ENPÓTAN 'RAY DOUB ' NAN DIREKS YON 

POU AMELYORE SÈVIS NAN BRANCH SIKISAL  RONKONKOMA   
 

Konstriksyon nouvo ray kap konekte Ronkonkoma a Farmingdale kòmanse 

 
Gouvènè Andrew M. Cuomo jodia te anonse ke Chemendefè MTA Long Island te atenn 
yon etap enpòtan pou amelyore sèvis sou branch Ronkonkoma ki frekante anpil.   
Travayè yo te kòmanse enstale premye seksyon ray la sou yon Pwojè  Ray Doub $388 
milyon, ki pral bati yon dezyèm ray sou yon twonson 18 kilomèt ant  Farmingdale ak 
estasyon Ronkonkoma.  
 
"Jodia, nou pran aksyon pou soulaje konjesyon sou youn nan liy chemendefè ki pi 
frekante nan Long Island Rail Road epi amelyore vwayaj pou plizyè dizèn rezidan Long 
Island ki depann sou li,” Gouvènè Cuomo te deklare. “Apre plizyè deseni diskisyon, 
mwen fyè pou m wè pwojè Ray Doub la vini yon reyalite."  
 
“Pwojè Ray doub la se kle pou amelyore fyabilite sèvis ak  pèfòmans atan sou youn nan 
branch LIRR ki pi frekante nan pèmèt nou ogmante sèvis pandan lè ki pa gen gwo 
sikilasyon ak pandan peryòd wikenn.  MTA ap envesti plizyè milya dola nan pwojè sa a 
ansanm avèk lòt amelyorasyon enfrastrikti LIRR epi itilize yon pwosesis inove 
konstriksyon-konsepsyon kap fè travay la fèt pi rapidman.   Angajman sa a sèten pou l 
peye dividann lè li fè Long Island vin pi konpetitif ak pi pratik nan lavni,” te deklare 
Prezidan ak PDG MTA Thomas F. Prendergast. 
 
Kantite pasaje sou branch LIRR Ronkonkoma plis pase 48,000 chak semèn e li te 
double pandan dènye 25 ane ki sot pase yo, grandi yon popilarite depi liy lan te 
elektrifye nan 1988. Avèk sèlman yonsèl ray nan preske 18-kilomèt wout ant 
Farmingdale ak Ronkonkoma, LIRR ka fonksyone yon kantite limite tren epi manke 
fleksibilite operasyonèl sizoka ta gen yon deranjman. Si yon tren vin dezaktive, tout lòt 
tren yo (lès ak lwès) pap gen okenn mwayen pou kontoune pwoblèm nan.  
 
Konstriksyon yon dezyèm ray ki te entèwonp ant Farmingdale ak Ronkonkoma te yon 
pati nan vizyon LIRR pou plizyè deseni.   Avèk konsepsyon pwojè konplè a ki prale 
delavan, premye faz konstriksyon an te kòmanse ane pase avèk travayè yo ki tap 
netwaye chemen pou kat kilomèt nouvo ray ant Ronkonkoma ak Central Islip. Bidjè pou 
konsepsyon pwojè a ak premye seksyon ray la se $138 milyon, finanse nan pwogram 



Haitian Creole  

kapital 2010-2014  MTA. Faz 2 Pwojè Ray Doub la pral elaji dezyèm ray la de yon lòt 
12.6 kilomèt nan Farmingdale, yon objektif ke LIRR espere reyalize nan 2019. Dezyèm 
faz la ki koute $250 milyon enkli nan pwogram Kapital 2015 – 2019 MTA te pwopoze a.  
 
“Twonson kat kilomèt la ant Ronkonkoma ak Central Islip se premye pati nan Pwojè 
Ray doub la ki pral finalman pote sèvis demi èdtan, nan lè ki pa gen gwo sikilasyon nan 
branch Ronkonkoma, amelyore fyabilite sèvis ak kwasans sipò ekonomik lè yo konstwi 
yon dezyèm ray 18 kilomèt nan Farmingdale. Lè li fini tren ki nan direksyon lès ak lwès 
la pral fonksyone ansanm ant Farmingdale ak Ronkonkoma. Sa a pral vle di ranvèse 
yon sèvis ki frekante anpil pou ede stimile kwasans sant travay sou Long Island,” te 
deklare Prezidan LIRR Patrick A. Nowakowski. 
 
Ofisyèl lokal ki eli yo te rejwenn Nowakowski maten an, enkli Egzekitif Konte Suffolk 
Steve Bellone ak Senatè Eta yo. Phil Boyle ak Thomas Croci, ak biznis Long Island 
ansanm avèk lidè travay yo pou seremoni plasman premye seksyon ray la toupre tren 
Pond Road ki travèse nan Ronkonkoma. Finansman pou dezyèm faz pwojè Ray Doub 
la enkli nan Pwogram Kapital 2015 - 2019 MTA te pwopoze a.  
 
“Mwen aplodi Gouvènè Cuomo ansanm avèk efò konsiderab ak pwo-aktif Chemendefè 
Long Island pou ajoute yon dezyèm ray sou liy Ronkonkoma a. Non sèlman sèvis la 
pral amelyore ak pi pratik pou rezidan nou yo, men pwojè sa a se yon etap enpòtan nan 
direksyon pou reyalize vizyon zòn inovasyon konte a, sa ki pral konekte resous nivo 
mondyal nou yo ansanm avèk anba lavil yo ansanm– tankou Ayewopò MacArthur ak 
Sant Ronkonkoma – grasa devlopman ki baze sou transpòtasyon nan fason pou bati 
yon bon jan kalite lavi pou rezidan nou yo. Nan fason pou atire pwofesyonèl ki pi bon ak 
pi briyan, nou dwe kreye yon ekonomi inovasyon ak yon sant transpòtasyon nivo 
mondyal.  Ray Doub se yon etap enpòtan pou reyalize objektif sa a,” te deklare 
Egzekitif Konte Suffolk Bellone. 
 
“Nenpòt lè nou ka ogmante fyabilite, pwodiktivite ak efikasite pou transpò piblik nou an 
se yon etap nan bon direksyon an.  Konpliman pou MTA ak LIRR paske yo te fè etap 
entelijan inove ak ekonomik sa pou ogmante sèvis tren an nan sant ki pi frekante nan 
LIRR,” Senatè Phil Boyle te deklare. 
 
“Sa a se yon okazyon memorab pou rezidan Long Island yo e mwen patikilyèman 
apresye ke LIRR te deside pou òganize aktivite sa nan Pond Road crossing akoz 
kominote a, Vil Islip ansanm avèk mwen te espesyalman favorab de  LIRR kap leve 
pasaj sa a e nou kontan pou nou tande ke LIRR ap konsidere pwojè sa pandan yap 
kòmanse yon evalyasyon anjeneral sou tout pasaj a nivo yo. Pwojè sa a, ansanm avèk 
Pwojè Ray Doub la, sèvi enterè rezidan nou yo byen e nou remèsye LIRR pou sipò ak 
travay san relach yo,” Senatè Thomas Croci te deklare. 
 
“jodia, kòm premye seksyon nan dezyèm ray ke nou tap rete tann depi lontan 
pwograme, nap selebre yon gwo etap enpòtan pou branch Ronkonkoma nan 
chemendefè Long Island,” te deklare Manm Asanble  Michael Montesano. “Ray 
adisyonèl  

sa te nesesè anpil pandan plizyè ane nan fason pou amelyore sèvis pou tout vwayajè 
yo apati Ronkonkoma a Farmingdale. Mwen sipòte fyèman Pwojè Ray Doub la depi nan 
kòmansman entwodiksyon l e mwen kontan pou m wè reyalizasyon l.” 
 
Manm Asanble  Joseph Saladino te deklare, "Pou vwayajè yo nan Long Island tout  
renovasyon ak envestisman yo nan sistèm transpòtasyon nou an enpòtan anpil.   Mwen 
apresye lefèt ke Gouvènè a te rekonèt sa a e lap kontinye pou ede nou pouse pou 
envestisman nan tren nou yo, estasyon tren ak wout yo pral amelyore sèvis esansyèl ke 
rezidan Long Island yo merite."  
 
Kevin Law, Prezidan ak Ofisye Egzekitif Anchèf Asosyasyon Long Island, te 
deklare, “Asosyasyon Long Island fòtman sipòte Pwojè Ray Doub LIRR la e li aplodi 
efò Gouvènè Cuomo pou asire ke Pwogram Kapital 2015-2019  MTA gen finansman ki 
nesesè pou wè efò Ray Doub la jiska finisman l.  Achèvman Ray Doub la esansyèl pou 
avni ekonomik rejyon nou an.  Non sèlman nou ka rete tann amelyorasyon nan sèvis 
yo, men dezyèm ray la enpòtan nan pwochen devlopman nan branch lan, enkli 
konstriksyon yon nouvo estasyon tren toupre Ayewopò  Republic nan Farmingdale pou 
sèvi wout 110 ki frekante anpil la koridò biznis ak pou stimile enterè nan pwochen 
devlopman transpò isit la.” 
 
Nan nenpòt jou, ant 50 ak 75 travayè konstriksyon ap travay sou Pwojè Ray Doub la.  
Pou rive nan lè travay la ap fini, LIRR estime ke Ray Doub la pral enjekte preske $100 
milyon nan ekonomi Long Island e lap kreye apeprè 1,000 nouvo djòb. 
 
Ray Doub se youn nan sèt pigwo pwojè konstriksyon LIRR ki sijè a yon Pwojè Akò 
Travay inove avèk Konsèy Building and Construction Trades nan Konte Nassau ak 
Suffolk. Sendika yo te kanpe pou siyen yon akò ki pral bay yon estimasyon ekonomi 
nan travay dirèk de plis pase $6 milyon oswa apeprè 11% nan depans total travay sou 
pwojè kapital sa yo. Anplis pou redwi depans yo, kontra te bay opòtinite pou minorite yo 
ansanm avèk fi yo kap antre nan pwogram aprantisaj sendika epi enkli dispozisyon non-
diskriminasyon nan pratik anbochaj sendika ak plasman travay.   
 
LIRR te chwazi konpayi entènasyonal pou konsepsyon ak plan STV ak AECOM pou 
ede planifye ak mennen a byen pwojè Ray Doub la.   AECOM ak STV ki baze nan New 
York se lidè yo ak nan endistri transpòtasyon chemendefè.   Kontraktè yo ki te prepare 
nouvo anpriz pou enstalasyon ray yo ak nouvo miray pou soutni yo baze nan Queens 
Skanska USA Civil, yon konpayi jeni sivil premye plan ak kontraktè enfrastrikti, ki pral fè 
ekip avèk Farmingdale-based Posillico, Inc. Posillico te travay nan Long Island ak nan 
zòn twa eta depi 1946.  
Wap jwenn plis enfòmasyon sou Ray Doub la nan www.mta.info/lirr. 

